
Somary nangatsiatsiaka teny andohatapenaka

Tarika mpandihy Disaraga Madagasikara

Miatrika ny «Osaka in the World 2023» any japon

Miatrika ny hetsika
«Osaka in the World
2023» any Japon, izay fo-
toana anasan’ity firene-
nena ity isan-taona, an’
ireo firenena samihafa
eran-tany, mba hanehoan’
izy ireo mivantana ny dihy
nentim-pahazana any
aminy tsirairary avy ny ta-
rika mpandihy Malagasy
Disaraga,  tar ihan’ny
mpandrindra ao aminy ,
Rakitaniaina Félicité, ary
ahitana mpandihy miisa 8
sy mpitendry zava-ma-
neno 4 sy mpandrindra
an-tsehatra iray. Firenena
miisa 28 no manana so-
lontena amin’ity hetsika
ity tamin’ity taona 2023
ity, ka anisan’ireo firenena
roa misolo tena an’i Afrika
amin’izany i Madagasi-
kara, amin’ny alalan’ny ta-
rika Disaraga « Dihy Sara

Gasy » Madagascar. Ta-
min’ny zoma 20 oktobra
lasa teo no tontosa tany
Ashimoto – Osaka – Ja-
pon ny andiany voalohany
amin'ny seho niakaran’ny

tarika mpandihy Malagasy
ity an-tsehatra ao ana-
tin’ity hetsika ity ary mbola
hisy roa hafa ho tantera-
hina any amin’ny toerana
roa hafa ihany koa. Nam-

piakanjon'i Sih Rakout izy
ireo tamin'io seho voalo-
hany io, ka tena nampi-
songadina tanteraka ny
maha-Malagasy azy ireo.

Rainilita

Nitohy teny amin’ny kianja Makis Ando-
hatapenaka tamin’ny alahady 22 oktobra
teo, ny fifaninanana rugby à XV fiadiana
ny ho tompondakan’i Madagasikara 2023
sokajy federaly 2, izay hita fa somary nan-
gatsiatsiaka tamin’ny fanarahana azy ity
ihany ireo mpitia baolina lavalava amin’ny
ankopobeny, ka somary nangadihady be
ihany ny fijerem-baolina teny an-toerana.
Niady ary nifandanja tsara kosa ireo ekipa
rehetra nifaninanana tamin’io andro ala-
hady io, ka tsy dia nahitana an’irony fi-
siana elanelan’isa be dia be ireny intsony.
Ireo voka-dalao tamin’ny alahady : 3F 5
Amboditsiry 19 - 10 Fta Anjanahary, Hiza
17 Angarangarana 19 - 23 Afa Ankazo-
manga, Soe Stade 23 - 14 XV Beravina
Beravina, Matadore Anosipatrana 11 – 37
Crai Ambalavao Isotry, Fta Andavamamba
21 – 14 Asa Ambohimanarina. 

Rainilita

Nitafa tamin’ny mpa-
nao gazety omaly,
ny firaisankinan’ny

mpiasam-panjakana eto
Madagasikara (SSM), ta-
min’izany no nandranga-
rangan’izy ireo fitoko-
nambe eto amin’ny fire-
nena raha tsy hisy ny fi-
fampidinihana amin’izao
olana politika eto amin’ny
firenena izao noho ny re-
saka fifidianana. Nilaza
ireo mpitarika sendikaly,
fa hakatson’izy ireo ny
asam-panjakana raha tsy
misy vahaolana haingana
amin’izao olana eto amin’
ny firenena izao. Name-
traka "préavis de grève"
72 ora tamin'ny minisitera
isan-tsokajiny omaly firai-
sankinan’ny sendikan’ny
mpiasam-panjakana. Mila
mitady vahaolana ireo
mpanao politika, Kandida
filoham-pirenena, fanja-
kana manoloana ny savo-
rovoro politika ao anatin'
ny 3 andro hoy izy ireo.

Tapitra ny 72 Ora, hampi-
katso ny asam-panjakana
rehetra ny mpiasa raha
tsy misy ny vahaolana.

Miantso ny mpiasa rehe-
tra hijoro, ka hijery ny
tombontsoan'ny tanindra-
zana ny SSM na ny firai-

sankinan’ny sendikan’ny
mpiasam-panjakana eto
Madagasikara.

Niaina

Faritra iva, dibo-drano teto Antananarivo omaly.

Teny Andohatapenaka tamin’ny alahady teo.

Orambe nandritra ny ora maromaro teto an-drenivohi-
tra omaly, maromaro sahady ireo toerana dibo-drano
toy ny teny Andravoahangy, Besarety, Isotry, Mahama-
sina, Behoririka,… Ireo toerana ireo izay iva toerana,
ankoatra izany, ny tsy fanadiovan’ny kaominina Anta-
nanarivo Renivohitra ny lakandrano mandritra ny main-
tany koa no tena mahatonga ireo toerana ireo ho fefiky
ny rano foana, isaky ny fotoana fiavian’ny orana. Mbola
lohataona aza isika izao, fa tsy fahavaratra, mainka
izany fa amin’ny fotoam-pahavaratra hanomboka
amin’ny volana desambra, ka hatrany amin’ny volana
martsa-aprily amin’ny taona ho avy dia asa fotsiny, tsy
ho lazaina intsony izay hahazo ireo toerana iva eto An-
tananarivo ireo.

Aly

Orambe teto Antananarivo omaly

Maromaro sahady ireo toerana
dibo-drano

Anisan’ny efa manatevina ny hetsik’ireo kandidà ny sendikà ao amin’ny 
ministeran’ny fanabeazam-pirenena. 

Sendikan’ny MpiaSaM-panjakana

Mandrangaranga fitokonambe ny SSM

Tarika Disaraga any Japon.

Taratasin’ny mpamaky
Fampahafantarana alefa amin’ny rehetra izao tara-
tasy manaraka izao. Ny FIARA 4×4 MERCEDES
BLINDÉE 6677 TAC an’ny filoha Marc Ravaloma-
nana.
Efa tany amin'ny taona 2000 tany no nividianan'ny
Fianakaviana Ravalomanana ity fiara 4×4 Mercedes
blindée ity, ary roa mitovy amin'io no ananany. Ny
isa 77 amin'ny laharan'ny fiara dia manamarika ny
taona 1977 nampiroborobo ny orinasa TIKO, sy na-
hazoany fiara voalohany (77 ihany koa ny fiafa-
ran'ny laharan' ilay fiarany voalohany). Tamin'ny
taona 2002 dia efa ity fiara ity no nitondra ny Filoha
Ravalomanana teny amin'ny kianjan'ny 13 mai sy
nampiasainy . Mbola ity fiara ity ihany koa no niton-
dra azy sy ny ankohonany nandritra ny fampielezan-
kevitra 2006. Nandritra ny fanonganam-panjakana
2009 dia nisy naka ny fiara mercedes roa an'ny fia-
nakaviana Ravalomanana ary tamin'ny taona 2017
vao fantatra, fa i Alain Ramoroson no naka sy nita-
zona ireo fiara mercedes roa ireo. Rehefa voahe-
loka higadra i Alain RAMAROSON dia ny vadin'ity
farany no tonga teny Faravohitra niresaka tamin'ny
Filoha Ravalomanana , nilaza fa haveriny ny fiara
roa raha manome vola mitentina "400 millions fmg"
azy ny Filoha RAVALOMANANA, saingy tsy nanaiky
ny Filoha Ravalomanana, fa avy hatrany dia nanao
ny "procédure" rehetra ary nandefa vadintany teny
Andoharanofotsy naka ny fananany, ka niverina ta-
miny ireo fiara roa ny volana janoary 2017. Simba
moa ireo fiara roa ireo ka nalefa avy hatrany tany Al-
lemagne namboarina. Ankehitriny dia mbola ampia-
sain'ny Filoha Ravalomanana Marc ity fiara ity ary
tsy foiny, mbola matanjaka tsara rahateo ilay fiara
na dia efa aman-taonany maro aza. 

Malagasy tsara


